
  

KHA VHA VHE NA VHUPFIWA 

 

Thambo ya makumedzwa nga tshitshavha 

 

Mulayotibe wa U vhulunga na Mveledziso ya Mavu a zwa Vhulimi [B8B – 2021] s76. 

 

Komiti ya NCOP nga ha Mvusuludzo ya Mavu, Mupo, Zwiko zwa Minerala na Fulufulu i ramba 

vhathu vha re na dzangalelo na vhadzhiamikovhe u rumela mahumbulwa o tou ṅwaliwaho 

nga Mulayotibe wa U vhulunga na Mveledziso ya Mavu a zwa Vhulimi [B8B – 2021] s76.  

 

U ṱoḓa u ṋetshedza uri Mulayo u shume kha mavu a zwa vhulimi oṱhe nga ngomu ha 

Riphabuḽiki; u ṋetshedza milayo ya ndangulo ya mavu a zwa vhulimi; u ṋetshedza u elwa na 

u khethekanywa ha mavu a zwa vhulimi;  u ṋetshedza ndugiselo, ndivho na zwine zwa vha 

ngomu kha pulane dza sekhithara ya zwa vhulimi ya mavundu; u ṋetshedza nḓivhadzo ya 

vhupo ha zwa vhulimi ho tsireledzwaho; u ṋetshedza zwipikwa zwo angaredzaho na ndangulo 

ya vhulimivhufuwi vhu shumaho na mupo, thendelo dza vhulimivhufuwi vhu shumaho na 

mupo, u dzhenisa na u bviswa ha mishumo kana vhupo ha ngomu ha vhulimivhufuwi vhu 

shumaho na mupo na u topolwa ha madzangano o ṋewaho maanḓa nga mulayo; u ṋetshedza 

u thomiwa ha komiti na u tholiwa ha vhaṅwe vhaeletshedzi na vha zwa thekhinikhala vhane 

vha ḓo eletshedza Minista, dziMEC na madzangano o ṋewaho maanḓa nga mulayo; u 

ṋetshedza muhanga wa ndingo ya kushumele; u ṋetshedza u thomiwa ha na ndangulo ya 

sisiṱeme ya mafhungo a vhulimivhufuwi vhu shumaho na mupo wa lushaka; u ṋetshedza 

kuitele kwa aphiḽi; u ṋetshedza u tholiwa na mishumo ya vhaingameli; u ṋetshedza ndaela dza 

u pfuka mulayo na ṱhoḓisiso na u kuvhanganywa ha data kha ndaka; u ṋetshedza vhurumelwa 

ha maanḓa; u konisa Minista u ita milayo na u vhea mikhwa na zwiṱanḓadi; u ṋetshedza 

vhutshinyi na ndaṱiso; u ṋetshedza khwiniso ya  Khethekanyo ṱhukhu ya Mulayo wa U fhelisa 

Mavu a zwa Vhulimi wa 64 wa 1998 (Mulayo wa 64 wa 1998); na u ṋetshedza mafhungo a 

ṱumanaho na zwenezwi. 

 

 



Mbudziso, khathihi na makumedzwa o tou ṅwaliwaho, zwi nga livhiswa kha Vho Asgar A 

Bawa, Komiti ya NCOP, Mupo, Zwiko zwa Minerala na Fulufulu nga imeiḽi kha  

preservationagriculturallandbill@parliament.gov.za   

 

Ḓuvha ḽa u fhedzisela u rumela makumedzwa ndi Musumbuluwo, 10 Lambamai 2024.  

 

Khophi dza Mulayotibe dzi nga wanala kha Vho A A Bawa kha Sele 083 709 8530 kana kha 

www.parliament.gov.za.  

 

Yo bviswa nga Vho TC Modise, MP, Mudzulatshidulo wa Komiti ya NCOP nga ha 
Mvusuludzo ya Mavu, Mupo, Zwiko zwa Minerala na Fulufulu 

